
GOUVÈNÈ HOCHUL SIYEN PWOJÈ LWA POU ASIRE KE GWOUP TRAVAY SOU 
SEKIRITE LIMOUZIN LAN SOTI RAPÒ FINAL LA  

  
  
Gouvènè Kathy Hochul te siyen lejislasyon (S.7563/A.8493A) k ap asire ke Gwop 
Travay sou Sekirite Pasaje Limouzin Alonje yo, soti rapò final li a lè li pwolonje dat limit 
lan pou si mwa, apati dat limit orijinal 1ye novanm 2021 li a pou 1ye oktòb 2022.  
  
"Nou dwe sa a fanmi sila yo ki te pèdi nan trajedi Schoharie yo pou fè yon chanjman 
reyèl k ap evite yon bagay konsa rive ankò," Gouvènè Hochul te deklare. "Pi bon 
fason pou onore memwa viktim yo se pou aji ak ijans pou jwenn repons sou kisa ki te 
lakoz aksidan an, an 2018. M ap ratifye lejislasyon sa pou asire ke misyon enpòtan 
Gwoup Travay la pa retade pi lontan epi pou moun yo nonmen yo gen yon dat limit pou 
yo respekte seryezman."  
  
Nan mwa oktòb ki pase a, Gouvènè Hochul te pran mezi pou relanse Gwoup Travay 
sou Sekirite Pasaje Limizin alonje a apre li te rete inaktif, kote li pa t reyini depi 
kreyasyon li an 2020. Depi Gouvènè a te fè nominasyon nan Gwoup Travay la, ajans yo 
te mobilize epi yo te kòmanse travay pou fè premye rankont lan. Gwoup Travay la te 
travay ak dilijans atravè rekòmandasyon, ap verifye mezi sekirite yo, epi ap eksplore 
tout opsyon pou bay pi bon pwodui pou ede asire pwoteksyon pasaje yo pi byen.  
  
Yo te etabli Gwoup Travay sou Sekirite Pasaje Limouzin Alonje 11 manm lan pou 
rekòmande amelyorasyon sekirite ak miz an aplikasyon nan sektè a. Manm Gwoup 
Travay la genyen ladan l Komisè Depatman Veyikil Amotè Eta a (State Department of 
Motor Vehicles) Mark J.F. Schroeder, Komisè Depatman Transpò Eta a (State 
Department of Transportation) Marie Therese Dominguez, Sipèrentandan Lapolis Eta 
New York, Kevin Bruen, Direktè Operasyon Konte Westchester Joan McDonald, Direktè 
Egzekitif Otorite Thruway la (Thruway Authority) Matthew J. Driscoll, Prezidan ak 
Direktè Egzekitif Premiere Transportation David J. Brown, Kopwopriyetè Red Oak 
Transportation Edward Stoppelmann, Enspektè Depatman Transpò (Department of 
Transportation) ki retrete Ron Barton, Anketè Lapolis Eta a Albro Fancher, ak paran ak 
viktim ki enplike nan aksidan an, Kevin Cushing ak Nancy DiMonte.  
  
Senatè Eta a, Anna M. Kaplan, te deklare, "N ap kreye Gwoup Travay pou Sekirite 
Pasaje Limouzin Alonje a paske nou bezwen fè plis pou asire ke pa janm gen yon lòt 
trajedi tankou Cutchogue oswa Schoharie a ankò, epi li enpòtan anpil ke yo bay Gwoup 

Travay la tan ak resous ki nesesè pou fè travay la byen. Pwojè lwa sa ap pèmèt Gwoup 
Travay la fè travay vital pou asire ke n ap pwoteje Nouyòkè yo nan tout sekirite sou 
wout la."  
  
Manm Asanble Amy Paulin te deklare, "Li enpòtan ke travay Gwoup Travay pou 
Sekirite Pasaje Limouzin Alonje a fè rapò li nan fason ki pi rapid epi desizif jan vitim 
aksidan an merite l. Lejislasyon sa ap asire ke yo bay Gwoup Travay la tan ki nesesè 
pou pibliye enstriksyon yo konsidere yo ak atansyon sou mezi nou ka pran pou asire ke 
anyen tankou sa pa janm rive ankò."  
  
Gwoup Travay la te reyini de fwa jiska prezan, nan dat 3 fevriye, ak 15 mas 2022. 
Pwochen rankont lan se pral vandredi 29 avril 2022.  

